
lIl. OUTRAS DISPOSICIONS
CONSELLERIA DE CULTURA E TURISMO

ORDE do 27 de decembro de 2019 pola que se anuncia a convocatoria de
subvenciéns para a presentacion de proxectos de fomento do uso do galego
dos centros de titularidade privada de Galicia que imparten ensinanzas
regradas de niveis non universitarios, para o curso escolar 2019/20 (cédigo de
procedemento PL500B).

A Lei 3/1983, do 15 de xuno, de normalizacién linguistica, en desenvolvemento das
previsions dos artigos 3.2 e 148.1.17 da Constitucion espafiola e mais do artigo 5 do Esta-
tuto de autonomia de Galicia, establece a obriga dos poderes publicos de garantiren o uso
normal do galego e do castelan (artigo 2), asi como que o galego, como lingua propia de
Galicia, é lingua oficial no ensino en todos os niveis educativos (artigo 12).

Asi mesmo, o artigo 14 da citada lei establece expresamente que a lingua galega é
materia de estudo obrigado en todos os niveis educativos non universitarios e que se ga-
rantira o uso efectivo deste dereito en todos os centros publicos e privados. No paragrafo 3
do mesmo artigo encoméndaselles as autoridades educativas da Comunidade Autbnoma
garantir que, ao remate dos ciclos educativos en que o ensino do galego é obrigatorio, o
alumnado coneza esta lingua, nos seus niveis oral e escrito, en igualdade co castelan.

Nesta mesma lifia tamén se pronuncian a Carta europea das linguas rexionais e minori-
tarias de 1992 (ratificada polo Goberno espanol en 2001), o Plan xeral de normalizacién da
lingua galega (aprobado por unanimidade no Parlamento de Galicia en setembro de 2004)
e a Lei organica 8/2013, do 9 de decembro, para a mellora da calidade educativa.

Deste obxectivo nace a necesidade de adoptar un conxunto de medidas de dinamiza-
cion dirixidas & promocion da lingua galega nos centros educativos.

O Decreto 79/2010, do 20 de maio, para o plurilingliismo no ensino non universitario de
Galicia, sinala a necesidade de afondar no desenvolvemento dos preceptos da Lei de nor-
malizacion linguistica no tocante ao ensino. Pretende reforzar a dimension comunicativa do
galego en relacion con contextos vivos e facilitarlle ao alumnado unha oferta educativa que
lle axude a percibir a utilidade da lingua e que o capacite para o seu uso correcto e eficaz,
afastado de usos sexistas e respectuoso coa situacion sociolinglistica en que se enmar-
ca cada centro. Con este obxectivo, a conselleria competente na materia establecera un

programa de actividades de fomento da lingua en cada centro educativo, no marco do seu
proxecto linglistico e coa participacion de toda a comunidade educativa, con especial aten-
cion as lifas de actuacion que permitan un incremento do uso do galego nas actividades
extraescolares e complementarias.

O devandito decreto regula, no artigo 15, a constitucion dun equipo de dinamizacion da
lingua galega para potenciar o seu uso nos centros educativos sostidos con fondos publi-
cos, asi como a coordinaciéon destes a través das respectivas comisions que se constituiran
en cada xefatura territorial. Estes equipos teran un papel fundamental no desefio, posta en
practica e revision dos programas de promocion da lingua galega nos centros educativos e
contaran co apoio técnico necesario. Ademais, os centros educativos teran a debida dota-
cion de recursos didacticos, pedagoxicos e material en galego.

Polo tanto, e co fin de valorar e apoiar o labor dos equipos de dinamizacién da lingua
galega dos centros de ensino, considérase necesario, ao igual que en exercicios anterio-
res, convocar axudas para a presentacion de proxectos de fomento do uso do galego dos
centros de ensino privado. A achega econémica que se lle asigne a cada proxecto determi-
narase segundo os criterios establecidos na convocatoria.

Neste caso, segundo o establecido no artigo 2.1.b) da Lei 9/2007, do 13 de xufio, de
subvencions de Galicia, as achegas econdmicas que se lles asignen aos proxectos con
motivo desta convocatoria teran caracter de subvencion e estaran destinadas a execucion
dos proxectos de fomento do uso do galego polos equipos de dinamizacion da lingua ga-
lega dos centros de ensino privado. E por isto que as bases que rexen esta convocatoria
seguen o estipulado polo artigo 14 da devandita lei.

En consecuencia, e en virtude das facultades que me confire o artigo 34 da Lei 1/1983,
do 22 de febreiro, de normas reguladoras da Xunta e da sua Presidencia,

DISPONO:

Anunciar a convocatoria para a presentacion de proxectos de fomento do uso do galego
dos centros de ensino privado de Galicia para o curso escolar 2019/20 segundo as seguin-
tes bases:

1. Obxecto.

O establecemento de subvencions para a realizacion de proxectos de fomento do uso
do galego dos centros privados de ensino de Galicia, promovidos polos equipos de dina-

mizacion da lingua galega e polo profesorado responsable do proxecto, naqueles cen-
tros de ensino que conten con menos de seis unidades, durante o curso escolar 2019/20
(PL500B). As subvencions reguladas nesta orde concederanse en réxime de concorrencia
competitiva e baixo os principios de publicidade, obxectividade, transparencia, igualdade,
non discriminacion, eficacia e eficiencia.

Estas axudas seran compatibles con outras subvencions ou axudas para a mesma fi-
nalidade, procedentes de calquera outra Administracion ou de entes publicos ou privados.
En todo caso, a suma das contias recibidas non pode superar o 100 % do custo total das
actividades do proxecto.

2. Persoas beneficiarias.

Os centros de titularidade privada de Galicia que imparten ensino regrado de nivel non
universitario, sexan persoas fisicas ou xuridicas, que cumpran os requisitos e as condi-
cions que se establecen nesta orde.

As persoas beneficiarias deberan cumprir os requisitos e as obrigas sinaladas nos arti-
gos 10 e 11 da Lei 9/2007, do 13 de xufio, de subvencions de Galicia.

3. Requisitos.

3.1. Os proxectos e as actividades que se desenvolvan ao abeiro desta convocatoria
deberanse presentar e realizar de acordo coa vixente normativa ortografica e morfoloxica
do idioma galego, fixada pola Real Academia Galega o 12 de xullo de 2003, tal e como se
establece na disposicién adicional da Lei 3/1983, do 15 de xufio, de normalizacion linguis-
tica (DOG num. 84, do 14 de xullo). Asi mesmo, respectaran a toponimia oficial nos termos
previstos no artigo 10 desta lei.

3.2. Para cumprir coa obriga da axeitada publicidade que impoén o artigo 15.3 da
Lei 9/2007, do 13 de xufio, de subvencions de Galicia, os centros que reciban subvenciéns
para elaborar os proxectos de fomento do uso do galego ao abeiro desta convocatoria
estan obrigados a integrar o logotipo oficial dos equipos de dinamizacién da lingua galega
tanto nos seus espazos web como nos documentos que difundan as actividades destes
equipos. Para poder facelo, a coordinacion territorial dos equipos de dinamizacién da lin-
gua galega remitiralles aos centros o correspondente arquivo. Da mesma forma, a paxina
web do centro debera incluir, entre a informaciéon das suas instalacions, imaxes e unha
descricion minima do equipo de dinamizacion da lingua galega, asi como dos seus princi-
pais recursos e servizos a comunidade educativa.

4. Dotacion orzamentaria.

O crédito destinado ao financiamento dos proxectos de fomento do uso do galego dos
centros de ensino privados ascende & cantidade de 23.833 euros, salvo que se produza
un incremento do crédito de acordo co previsto no artigo 31, numero 2, da Lei 9/2007, do
13 de xufo, de subvenciéns de Galicia. Este crédito financiarase con cargo a aplicacion
orzamentaria 11.40.151A.770.1 dos orzamentos xerais da Comunidade Auténoma de Ga-
licia de 2020.

En todo caso, o gasto proxectado queda sometido a condicidn suspensiva da existencia
de crédito adecuado e suficiente para tal fin nos orzamentos xerais da Comunidade Auté-
noma de Galicia para o ano 2020 e ao disposto na Orde do 11 de febreiro de 1998 pola que
se regula a tramitacién anticipada de expedientes de gasto, modificada pola Orde do 27 de
novembro de 2000 e pola Orde do 25 de outubro de 2001.

5. Presentacién de solicitudes e prazo.

5.1. Os centros de ensino privado de Galicia que desexen acollerse aos beneficios desta
convocatoria deberan formalizar a sua solicitude no modelo normalizado que se publica
como anexo | desta orde.

5.2. As solicitudes, debidamente asinadas pola persoa solicitante ou representante, di-
rixiranse a xefatura territorial da Conselleria de Cultura e Turismo da provincia que corres-
ponda. Os formularios de solicitude, segundo o modelo PL500B, estaran disponfibles na
sede electronica da Xunta de Galicia, no enderezo https://sede.xunta.gal.

5.3. As persoas xuridicas presentaran as suas solicitudes obrigatoriamente por medios
electrénicos a través do formulario normalizado (anexo 1) dispofible na sede electrénica da
Xunta de Galicia, https://sede.xunta.gal.

Asi mesmo, en aplicaciéon do previsto no punto 3 do artigo 14 da Lei 39/2015, do 1 de ou-
tubro, do procedemento administrativo comun das administracions publicas, e no artigo 31
da Lei 2/2017, do 8 de febreiro, de medidas fiscais, administrativas e de ordenacion, as per-
soas fisicas, titulares dun centro educativo, dispofien da capacidade econdmica e técnica
que lles permite acceder e dispofier dos medios electrénicos necesarios para relacionarse
coas administracions. Polo tanto, as persoas fisicas presentaran as suas solicitudes da
mesma forma prevista no paragrafo anterior.

Se algunha das persoas interesadas presenta a sua solicitude presencialmente, requi-
riraselle para que a emende a través da sua presentacion electronica. Para estes efectos,
considerarase como data de presentacién da solicitude aquela en que fose realizada a
emenda.

Para a presentaciéon das solicitudes podera empregarse calquera dos mecanismos de
identificaciéon e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

5.4. O prazo de presentacion das solicitudes e da documentacion sinalada na base
sexta sera dun mes, que se contara a partir do dia seguinte ao da publicacion desta convo-
catoria no Diario Oficial de Galicia.

6. Documentacion complementaria necesaria para a tramitacion do procedemento.
Coa solicitude achegarase a seguinte documentacion:

6.1. Copia do proxecto asinado pola persoa coordinadora do equipo de dinamizacion
da lingua galega, co visto e prace do director ou directora do centro. O proxecto debera
analizar a realidade concreta do centro e, a partir dela, establecer os obxectivos e desenar
as actividades que permitan modificar a situacion de partida. Desenvolvera os seguintes
puntos:

a) Breve estudo sociolinguistico actualizado en que se tocaran os puntos que se indican
a seguir:

— A contorna sociolingtiistica do centro.

— A situacion do profesorado.

— A situacion do alumnado.

— A situacion lingulistica do centro.

b) Descricion dos obxectivos adecuados a cada un dos catro puntos anteriores.

c) Descricion detallada das actividades de dinamizacién linglistica para cada un dos
obxectivos propostos.

6.2. Cadro resumo das actividades asinado pola persoa solicitante ou representante.
No cadro tefien que constar de forma resumida a temporizacion, o nome da actividade, a
persoa ou persoas responsables e o departamento ou departamentos correspondentes, os
destinatarios e destinatarias, asi como o orzamento previsto e o material necesario para a
realizaciéon das actividades. O modelo deste cadro resumo figura no anexo |l desta orde.

A documentaciéon complementaria debera presentarse electronicamente. As persoas
interesadas responsabilizaranse da veracidade dos documentos que presenten. Excep-
cionalmente, a Administracion podera requirir a exhibicion do documento orixinal para o
cotexo da copia electronica presentada.

Se algunha das persoas interesadas presenta a documentacion complementaria pre-
sencialmente, requiriraselle para que a emende a través da sua presentacion electronica.
Para estes efectos, considerarase como data de presentacion aquela en que fose realizada
a emenda.

Sempre que se realice a presentacion de documentos separadamente da solicitude de-
berase indicar o cédigo e o 6rgano responsable do procedemento, o numero de rexistro de
entrada da solicitude e o numero de expediente, se se dispén del.

No caso de que algun dos documentos que se vaia presentar de forma electrénica su-
pere os tamafios maximos establecidos ou tefia un formato non admitido pola sede elec-
tronica da Xunta de Galicia, permitirase a presentaciéon deste de forma presencial dentro
dos prazos previstos e na forma indicada no paragrafo anterior. A informacion actualizada
sobre o tamafio maximo e os formatos admitidos pode consultarse na sede electronica da
Xunta de Galicia.

7. Comprobacion de datos.

7.1. Para a tramitacion deste procedemento consultaranse automaticamente os datos
incluidos nos seguintes documentos elaborados polas administracions publicas:

a) DNI ou NIE do ou da titular do centro, se é unha persoa fisica.
b) NIF do centro, se é unha persoa xuridica.

c) Certificado de estar ao dia no pagamento de obrigas tributarias coa Axencia Estatal
da Administracion Tributaria.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




AN
o
>
o
e}
b=
Yo}
o
N
[S]
N
©
S
©
3
=]
x
@
N
0
&
H
=
N
£
(2]
(.D.
o]
Q
Ll
>
O

+ + +
+ + +

DOG Diario Oficial de Galicia

DOG Num. 20 Xoves, 30 de xaneiro de 2020 Pax. 6021

¥

d) Certificado de estar ao dia no pagamento coa Seguridade Social.

e) Certificado de estar ao dia no pagamento de obrigas tributarias coa Axencia Tributaria
de Galicia.

7.2. No caso de que as persoas interesadas se opofian a esta consulta, deberan indicalo
no recadro correspondente habilitado no formulario de inicio e achegar os documentos.

7.3. Excepcionalmente, no caso de que algunha circunstancia imposibilitase a obtencion
dos citados datos, poderase solicitar as persoas interesadas a presentacion dos documen-
tos correspondentes.

8. Procedemento.

Unha vez que remate o prazo de presentacion de solicitudes, os gabinetes provinciais
de normalizacién linglistica revisaran as solicitudes recibidas e a documentacion ache-
gada. No caso de que as solicitudes estean incompletas, de que contefian erros ou de
que non se achegue toda a documentacién acreditativa dos requisitos exixidos nesta con-
vocatoria, requiriranse as persoas solicitantes para que, nun prazo de dez dias habiles,
emenden a falta ou presenten os documentos preceptivos, coa indicacion de que, de non
o faceren, se considerara que desisten da sua peticion e arquivarase o seu expediente na
forma e nos termos indicados no artigo 68.1 da Lei 39/2015, do 1 de outubro, do procede-
mento administrativo comun das administracions publicas. Por tratarse dun procedemento
de concorrencia competitiva, e consonte o artigo 45.1.b) da Lei 39/2015, os requirimentos
faranse mediante a sua publicacién na paxina web da Secretaria Xeral de Politica LingUis-
tica (http://www.lingua.gal).

9. Analise e cualificacion dos proxectos.
Comisions de cualificacion.

Unha vez que se completen os expedientes administrativos, cualificaranse os proxectos
que resulten admitidos por seren presentados no tempo e na forma que correspondan.
Con este fin, constituirase en cada gabinete provincial de normalizacién linguistica unha
comisién provincial de cualificacion, que adaptara o seu funcionamento ao previsto nesta
convocatoria e, supletoriamente, aos preceptos contidos na seccién terceira do capitulo I,
titulo preliminar, artigos 15 e seguintes da Lei 40/2015, do 1 de outubro, de réxime xuridi-

co do sector publico, e na seccion terceira do capitulo |, titulo |, da Lei 16/2012, do 17 de
decembro, de organizacion e funcionamento da Administracién xeral e do sector publico
autonémico de Galicia.

Cada comision provincial estara integrada por:

Presidencia:

— O xefe ou xefa do gabinete provincial de normalizacién linguistica.
Vogais:

— O coordinador ou coordinadora provincial dos equipos de dinamizacién da lingua ga-
lega.

— Un ou unha representante da Inspeccion Educativa, que sera designado/a polo xefe
ou xefa territorial da Conselleria de Educacion, Universidade e Formacion Profesional.

— Unha persoa especialista en planificacion linguistica, designada pola Secretaria Xeral
de Politica Linguistica. Cando o numero de proxectos o aconselle, poderan designarse ata
tres especialistas mais por comision.

— Un profesor ou profesora con experiencia nos equipos de dinamizacion da lingua ga-
lega, designado/a pola Secretaria Xeral de Politica Linguistica.

Secretaria:

Desenvolvera estas funcions un funcionario ou funcionaria do gabinete provincial de
normalizacién linglistica ou xefatura territorial, que sera designado/a polo xefe ou xefa
territorial da Conselleria de Cultura e Turismo.

No seo das comisiéns provinciais, poderanse constituir unha ou varias comisions técni-
cas para facilitar a analise polo miudo dos proxectos.

10. Criterios para a cualificacion dos proxectos.

Para a concesion de incentivos de apoio ao financiamento dos proxectos de fomento do
uso do galego, as comisions teran en conta fundamentalmente a calidade do proxecto e
ponderarase o numero de estudantes do centro.

10.1. A calidade do proxecto sera puntuada de 0 a 24 puntos. Quedaran desestimadas
aquelas solicitudes que non rednan un minimo de 6 puntos nesta epigrafe. As variables
que se avaliaran coas respectivas puntuacions, repartidas de xeito proporcional, seran as
seguintes:

a) Grao de implicacion activa dos membros da comunidade no proxecto (pais/nais, pro-
fesorado dos distintos departamentos, alumnado dos distintos ciclos, etapas e niveis, asi
como persoal de administracion e servizos): de 0 a 4 puntos. Esta puntuacion distribuese
proporcionalmente en funcién do nimero de membros da comunidade que participen no
proxecto.

— Profesorado dos distintos departamentos, alumnado dos distintos ciclos, etapas e
niveis, asi como persoal de Administracion e servizos: ata 3 puntos.

— Pais/nais e outros axentes da comunidade educativa: ata 4 puntos.
b) Nivel de utilizacion das novas tecnoloxias: de 0 a 4 puntos.

— Creacion de paxinas web e de blogs, intercambio de mensaxes na rede entre as per-
soas coordinadoras dos equipos de dinamizacion da lingua galega ou, de non haber equi-
po, da persoa coordinadora desta materia: ata 1 punto, que se repartira proporcionalmente
en funcion do numero de ferramentas tecnoldxicas empregadas.

— Actualizacion de paxinas web, de blogs e de contas en redes sociais (Facebook, Twit-
ter...), realizaciéon de videoconferencias, intercambio de mensaxes de correo entre o alum-
nado: ata 2 puntos, que se repartiran proporcionalmente en funcién do niumero de ferra-
mentas tecnoldxicas.

— Traballo con codigos QR, realidade aumentada, aplicacidéns para mobiles, ordenado-
res ou tabletas, radio ou TV con emisidon de maneira puntual, revista dixital e obradoiros
relacionados coas novas tecnoloxias...: ata 3 puntos, que se repartiran proporcionalmente
en funcion do niumero de ferramentas tecnoldxicas.

— Audiovisuais (curtas, documentais...), radio diaria ou semanal na aula, TV, robdtica,

gamificacion...: ata 4 puntos, que se repartiran proporcionalmente en funciéon do nimero de
ferramentas tecnoldxicas.

c) Grao de colaboracion con outras institucions, entidades ou asociacions externas ao
centro, co obxectivo de potenciar o uso da lingua galega féra do centro: de 0 a 4 puntos.

— Colaborar cunha institucién, entidade ou asociacion, asistindo as actividades que or-
ganiza: ata 2 puntos, ponderados proporcionalmente ao numero de actividades.

— Colaborar cunha ou varias institucions, entidades ou asociaciéns, de maneira que
sexa o centro o que organice de xeito puntual as actividades: ata 3 puntos, ponderados
proporcionalmente ao numero de actividades.

— Colaborar de xeito permanente —¢ dicir, ao longo do curso escolar— cunha ou varias
institucions, entidades ou asociacions, na organizaciéon de actividades: ata 4 puntos.

d) Grao de colaboracién con outros centros educativos no desefio da planificacién lin-
guistica e/ou na realizacién de actividades dinamizadoras: de 0 a 4 puntos.

— Colaborar na realizacion de actividades habituais entre centros da mesma localidade,
cos mesmos ou similares niveis educativos: ata 1 punto.

— Colaborar na realizacién de actividades habituais entre centros da mesma localidade
ou de localidades préximas, con diferentes niveis educativos, ou na realizacion de activi-
dades excepcionais (xornadas de portas abertas...), sen ter en conta o ambito xeografico:

ata 2 puntos.

— Colaborar na realizacion de ata tres actividades con outros centros da comarca ou de
comarcas préximas: ata 3 puntos.

— Colaborar na realizaciéon de mais de tres actividades con centros de ambitos xeo-
graficos distintos ou realizar unha iniciativa con caracter anual (ao longo de todo o curso
escolar): ata 4 puntos.

e) Realizaciéon de actividades plurianuais: de 0 a 4 puntos.

f) Tipoloxia de actividades organizadas ao longo do curso: de 0 a 4 puntos.

Esta tipoloxia de actividades abrangue celebracions e festas tradicionais, promocion
da lingua oral, promocién da lingua escrita, tecnoloxias da informacion e da comunicacion

(TIC), dinamizacion do centro, dinamizacion da contorna, intercambios e posta en valor da
lingua mediante a cultura e a etnografia.

Establécese a puntuacion do seguinte xeito:

Ata dous tipos de actividades: 1 punto.

De tres a catro tipos de actividades: 2 puntos.

De cinco a seis tipos de actividades: 3 puntos.

Mais de seis tipos de actividades: 4 puntos.

10.2. O numero de estudantes tera unha puntuacién maxima de 6 puntos. A cada centro
concederanselle 0,30 puntos por cada 50 estudantes ou fraccion, sen que poida excederse
ese maximo de 6 puntos.

11. Contias maximas por proxecto.

a) O financiamento maximo que poderan recibir os centros cunha matricula superior a
50 alumnos e alumnas é de 800 euros.

b) O financiamento maximo que poderan recibir os centros cunha matricula comprendi-
da entre 25 e 50 alumnos e alumnas € de 300 euros.

¢) O financiamento maximo que poderan recibir os centros cunha matricula inferior a
25 alumnos e alumnas é de 150 euros.

12. Criterios para a reparticion das axudas concedidas.

Unha vez que as comisiéns provinciais avalien e fixen a puntuacién que ten cada proxec-
to, establécense os seguintes criterios para a reparticion das axudas:

12.1. Distribuiranse 20.000 € da seguinte maneira: fixarase un valor econémico por cada

punto obtido nos proxectos e a multiplicacion dese valor polo total dos puntos acadados
por cada proxecto dara como resultado a contia econdmica da axuda que recibira cada un.

12.2. A maiores, distribuiranse 3.833 € entre os proxectos dos centros que acaden 22
ou mais puntos na epigrafe 10.1 (calidade do proxecto). Ningun centro podera recibir mais
de 300 € nesta distribucion.

No caso de que non se reparta a totalidade desta contia, o remanente sumaraselle a
cantidade prevista no punto anterior.

12.3. En todo caso, ningun proxecto podera recibir unha axuda que exceda as maximas
establecidas na epigrafe 11, nin o custo total do proxecto.

12.4. Tanto o establecemento do valor econémico por cada punto obtido (12.1) como a
distribucion da cantidade prevista na epigrafe 12.2 fixaranse na Secretaria Xeral de Politi-
ca Linguistica, nunha sesion conxunta, en que participaran o presidente ou presidenta de
cada comision provincial e un técnico ou técnica da Secretaria Xeral de Politica Linguistica.

13. Proposta de resolucion.

Unha vez rematadas as sesions, as comisions provinciais elaboraran un informe onde
se concrete o resultado da avaliacién efectuada e unha listaxe coa puntuacion outorgada
a cada solicitante admitido. Este informe trasladaraselle a xefatura do gabinete de normali-
zacion linguistica da provincia que corresponda, quen formulara unha proposta provisional
de resolucién de adxudicacion, en que conste a puntuacién acadada para cada centro ad-
mitido, asi como as causas que determinaron a exclusion das restantes solicitudes. Estas
propostas faranse publicas na web http://www.lingua.gal.

Os centros interesados disporan de dez dias habiles, que se contaran a partir do se-
guinte ao da data de publicacion da proposta de resolucion provisional, para formular as
alegaciéns que consideren oportunas sobre esta proposta ante a xefatura do gabinete de
normalizacion linguistica, nos lugares e na forma indicados na base quinta da convocato-
ria. En todo caso, os centros que presenten alegacions enviaranlles un correo electronico
aos gabinetes de normalizacién linglistica da sua provincia, no que indicaran o dia en que
presentaron a alegacion e o motivo desta.

Logo de examinar as alegacidéns achegadas, se € o caso, e de realizar a sesion de
valoracion econdémica por cada punto obtido de acordo co disposto na base 12.4, a xefa-
tura do gabinete de normalizacion linguistica de cada provincia formulara a proposta de
resolucion definitiva ante o respectivo xefe ou xefa territorial da Conselleria de Cultura e

Turismo. Nesta proposta constara a puntuacion do proxecto, o valor econémico por punto
e a contia da axuda.

14. Resolucion.

Ao abeiro do artigo 5 da Orde do 21 de marzo de 2019 de delegaciéon de competencias
nos organos superiores e direccion, da Conselleria de Cultura e Turismo (DOG num. 63,
do 1 de abril), delégase nos respectivos xefes e xefas territoriais a competencia para re-
solver a convocatoria, asignarlle o financiamento definitivo a cada proxecto e pagarlle os
importes correspondentes a cada centro de ensino adxudicatario da sua provincia. A re-
solucion definitiva do procedemento de concesidn farase no prazo de quince dias desde a
data de traslado da proposta de resolucion e publicarase no Diario Oficial de Galicia e na
web http://www.lingua.gal, logo da sua fiscalizacion por parte das intervencions territoriais,
polo que se entenderan notificados, para todos os efectos, os centros de ensino interesados.

Contra a resolucion de concesion, segundo o disposto nos artigos 123 e 124 da
Lei 39/2015, do 1 de outubro, do procedemento administrativo comun das administraciéns
publicas, os centros interesados poderan interpofer, con caracter potestativo, recurso de
reposicion, no prazo dun mes a partir do dia seguinte ao da sua publicacién no Diario Oficial
de Galicia, ante o 6rgano que a ditou (& dicir, a xefatura territorial correspondente), quen
resolvera por delegacion de acordo co disposto na disposicion adicional da referida Orde
do 25 de xaneiro de 2012, ou ben poderan interpofier directamente recurso contencioso-
administrativo, no prazo de dous meses, ante a Sala do Contencioso-Administrativo do
Tribunal Superior de Xustiza de Galicia, de acordo co establecido na Lei 29/1998, do 13 de
xullo, reguladora da xurisdicion contencioso-administrativa (BOE num. 167, do 14 de xullo).

As solicitudes entenderanse desestimadas se non se dita unha resolucion expresa no
prazo de catro meses, que se contaran a partir da publicacion desta convocatoria no Diario
Oficial de Galicia.

15. Xustificacion do gasto.
15.1. A data limite para presentar a xustificacion dos gastos correspondentes aos cen-
tros que obtiveron financiamento mediante esta convocatoria para o curso 2019/20 é o

30 de xuno de 2020. Debera presentarse ante os gabinetes provinciais de normalizacion
linguistica da mesma forma que a sinalada no punto 5 desta orde.

Para estes efectos, considerarase gasto realizado o que foi efectivamente pagado con
anterioridade a finalizacion do referido prazo de xustificacion.

15.2. A xustificacion incluira a seguinte documentacion:

a) Relacion numerada das actividades desenvolvidas no proxecto, co importe do gasto
asociado e o material empregado, segundo o modelo do anexo |V desta orde.

b) Memoria descritiva e grafica asinada pola persoa coordinadora do equipo de dina-
mizacién da lingua galega, co visto e prace do director ou directora do centro. Nela apa-
receran todas as actividades realizadas, detallaranse aquelas para as que se concedeu a
asignacién econdmica e relacionarase cada gasto en que se incorreu coa actividade do
proxecto a que vai imputado.

Esta memoria debera dar conta dos cambios realizados con respecto a programacion
inicial e nela avaliarase, ademais, a consecucioén ou non dos obxectivos previstos e propo-
ranse actuacions de mellora para vindeiros proxectos.

c¢) Facturas orixinais correspondentes ao ano 2020, comprendidas entre o 1 de xaneiro e
0 30 de xufo e expedidas a nome do centro, e xustificacidon acreditativa do seu pagamento.
Tameén se poderan presentar copias compulsadas segundo o establecido nas disposicions
vixentes. Tanto nunhas coma noutras deberase expresar, de xeito explicito, o concepto e a
sua relacion coas actividades programadas.

Para a sua consideracion como subvencionable, entenderase como efectivamente pa-
gado o gasto cando se xustifique o pagamento mediante extractos ou certificaciéns ban-
carias debidamente identificados ou por calquera outro medio de proba que acredite a
realizaciéon do pagamento, segundo especifican os artigos 42 e 49 do Regulamento da
Lei 9/2007, do 13 de xufo, de subvencions de Galicia.

No suposto de que o xustificante de pagamento inclua varias facturas, deberase ache-
gar unha relacién delas, en que se especifique o emisor, o nimero de factura e o importe.

d) Declaracién complementaria do conxunto das axudas solicitadas, tanto das apro-
badas ou concedidas coma das pendentes de resolucién para o mesmo proxecto, das
distintas administracions publicas competentes ou de calquera dos seus organismos, en-
tes publicos ou privados, coa indicacion do importe concedido e da sua procedencia, ou
declaracién de non ter solicitada ningunha outra axuda para a mesma finalidade, segundo
o0 modelo do anexo Il desta orde.

e) Poderase pedir calquera outra documentacién complementaria que se considere ne-
cesaria para a xustificacion.

15.3. De acordo co establecido no artigo 46 do Decreto 11/2009, do 8 de xaneiro, polo
que se aproba o Regulamento da Lei 9/2007, do 13 de xufo, de subvencions de Galicia
(en relacion co establecido no artigo 73 da Lei 39/2015, do 1 de outubro, do procedemento
administrativo comun das administracions publicas), cando o érgano administrativo com-
petente para a comprobacion da subvencién aprecie a existencia de defectos emendables
na xustificacion presentada pola entidade beneficiaria, porao no seu cofiecemento e con-
cederalle un prazo de dez dias para a sua correccion. A falta de presentacion da documen-
tacion requirida no prazo establecido comportara a perda do dereito ao cobramento da
subvencion.

16. Pagamento.

O aboamento da subvencién asignada realizarase despois de que cada centro privado
beneficiario da subvencion xustifique o gasto, de acordo co previsto na base anterior.

O pagamento non podera ser superior a contia concedida na resolucién da convoca-
toria, nin aos gastos realmente realizados, de seren estes inferiores ao importe concedi-
do. No caso de que ao centro se lle conceda outra axuda ou subvencién para 0 mesmo
proxecto, o importe da axuda concedida con cargo a esta convocatoria minorarase cando
a sua contia, illadamente ou en concorrencia coas concedidas por outras administracions
ou entes publicos ou privados, supere o 100 % do custo das actividades do proxecto.

Os pagamentos efectuaranse a través das respectivas xefaturas territoriais da Conse-
lleria de Cultura e Turismo.

17. Perda do dereito ao cobramento da subvencion.

O centro perdera o dereito ao cobramento da subvencion concedida polas seguintes
causas:

— Xustificacions presentadas féra do prazo (con posterioridade ao 30 de xufio de 2020).

— Non realizacion das actividades e/ou incumprimento dos fins, obxectivos ou variacién
substancial na realizacion do proxecto, sen o xustificar debidamente.

— Incumprimento na execucién do proxecto no tocante ao punto 3 da convocatoria.

18. Perda ou modificacion da subvencion.

Estarase obrigado ao reintegro —total ou parcial- da subvencién no suposto de que non
se cumpran as condicidns establecidas para a sua concesion e a modificacién da subven-
cién como consecuencia da alteracion das condicions que se tiveron en conta para a sua
concesion.

19. Seguimento e avaliacion da realizacion dos proxectos.

O seguimento e a avaliacion da realizacién dos proxectos de fomento da lingua galega
que presenten os equipos seran realizados polos coordinadores e coordinadoras provin-
ciais dos equipos de dinamizacion da lingua galega sobre a base das memorias de xusti-
ficacion.

20. Desconcentracion de créditos.

Para unha xestion mais eficaz, a Secretaria Xeral de Politica Linguistica desconcentrara
os créditos necesarios para sufragar os gastos desta convocatoria nas correspondentes
xefaturas territoriais da Conselleria de Cultura e Turismo, nas cales tefien a stia sede os
gabinetes de normalizacién linguistica de cada provincia.

21. Notificacions.

21.1. As notificaciéns de resolucions e actos administrativos practicaranse s6 por me-
dios electronicos, nos termos previstos na normativa reguladora do procedemento admi-
nistrativo comun.

21.2. As notificaciéns electronicas realizaranse mediante o Sistema de notificacion elec-
tronica de Galicia-Notifica.gal, disponible a través da sede electronica da Xunta de Galicia
(https://sede.xunta.gal). Este sistema remitira as persoas interesadas avisos da posta &
disposiciéon das notificaciéns a conta de correo e/ou teléfono mébil que consten na solicitu-
de. Estes avisos non teran, en ningun caso, efectos de notificacion practicada e a sua falta
non impedira que a notificacion sexa considerada plenamente valida.

21.3. Neste caso as persoas interesadas deberan crear e manter o seu enderezo electré-
nico habilitado unico a través do Sistema de notificacién electrénica de Galicia-Notifica.gal,
para todos os procedementos administrativos tramitados pola Administracion xeral e do sector
publico autondmico. En todo caso, a Administracion xeral podera de oficio crear o indicado

enderezo, para os efectos de asegurar o cumprimento polas persoas interesadas da sua
obriga de relacionarse por medios electrénicos.

21.4. As notificacions entenderanse practicadas no momento en que se produza o acce-
S0 ao seu contido, entendéndose rexeitada cando transcorresen dez dias naturais desde a
posta a disposicidn da notificacion sen que se acceda ao seu contido.

21.5. Se o envio da notificacién electronica non é posible por problemas técnicos, a
Administracion xeral e do sector publico autonémico practicara a notificacién polos medios
previstos na normativa reguladora do procedemento administrativo comun.

22. Tramites administrativos posteriores a presentacion de solicitudes.

Todos os tramites administrativos que as persoas interesadas deban realizar durante
a tramitacion deste procedemento deberan ser realizados electronicamente accedendo a
Carpeta cidada da persoa interesada dispofiible na sede electronica da Xunta de Galicia.

23. Transparencia e bo goberno.

23.1. De acordo co artigo 17 da Lei 1/2016, do 18 de xaneiro, de transparencia e bo
goberno, e co artigo 15 da Lei 9/2007, do 13 de xufo, de subvencions de Galicia, a conse-
lleria responsable da iniciativa publicara na sua paxina web oficial a relacién das persoas
beneficiarias e o importe das axudas concedidas. Incluira, igualmente, as referidas axudas
€ as sancions que, como consecuencia delas, puidesen impoferse nos correspondentes
rexistros publicos, polo que a presentacion da solicitude leva implicita a autorizacion para o
tratamento necesario dos datos das persoas beneficiarias e a referida publicidade.

23.2. En virtude do disposto no artigo 4 da Lei 1/2016, do 18 de xaneiro, de transpa-
rencia e bo goberno, as persoas fisicas e xuridicas beneficiarias de subvenciéns estan
obrigadas a subministrar & Administracién, ao organismo ou a entidade das previstas no
artigo 3.1 da Lei 1/2016 a cal se atopen vinculadas, logo de requirimento, toda a informa-
cion necesaria para o cumprimento por aquela das obrigas previstas no titulo | da citada lei.

23.3. Por outra parte, de conformidade co previsto nos artigos 17.3.b) e 20.8.a) da
Lei 38/2003, do 17 de novembro, xeral de subvencions, transmitirase a Base de datos na-
cional de subvencions a informacion e o texto da convocatoria para a sua publicacién na
citada base e o seu extracto no Diario Oficial de Galicia.

24. Normativa aplicable.

A esta orde seranlle de aplicacion as normas basicas do texto articulado da Lei 38/2003,
do 17 de novembro, xeral de subvenciéns (BOE do 18 de novembro), e o seu desenvol-
vemento; a Lei 9/2007, do 13 de xufo, de subvenciéns de Galicia (DOG num. 121, do 25
de xufo), e o Decreto 11/2009, do 8 de xaneiro, polo que se aproba o Regulamento da
Lei 9/2007.

25. Réxime de recursos.

Esta orde podera ser impugnada mediante o recurso potestativo de reposicion ante o
conselleiro de Cultura e Turismo no prazo dun mes, que se contara a partir do dia seguinte
ao da publicacién da orde no Diario Oficial de Galicia, segundo o disposto nos artigos 123
e 124 da Lei 39/2015, do 1 de outubro, do procedemento administrativo comun das admi-
nistracions publicas, ou ben, directamente, mediante a interposicién dun recurso conten-
cioso-administrativo, no prazo de dous meses, ante a Sala do Contencioso-Administrativo
do Tribunal Superior de Xustiza de Galicia, de acordo co establecido na Lei 29/1998, do 13
de xullo, reguladora da xurisdicion contencioso-administrativa.

Disposicion adicional. Informacién basica sobre proteccion de datos persoais

Os datos persoais recadados neste procedemento seran tratados na sua condicién de
responsable pola Xunta de Galicia-Conselleria de Cultura e Turismo coas finalidades de
levar a cabo a tramitacién administrativa que derive da xestién deste procedemento e a
actualizacién da informacion e contidos da Carpeta cidada.

O tratamento dos datos baséase no cumprimento dunha mision de interese publico ou
no exercicio de poderes publicos, conforme a normativa recollida na ficha do procedemen-
to incluida na Guia de procedementos e servizos, no propio formulario anexo e nas refe-
rencias recollidas en https://www.xunta.gal/informacion-xeral-proteccion-datos. Con todo,
determinados tratamentos poderan fundamentarse no consentimento das persoas intere-
sadas, reflectindose esta circunstancia no devandito formulario.

Os datos seran comunicados as administracions publicas no exercicio das suas compe-
tencias, cando sexa necesario para a tramitacion e resolucién dos seus procedementos ou
para que as persoas interesadas poidan acceder de forma integral a informacion relativa a
unha materia.

Co fin de darlle a publicidade exixida ao procedemento, os datos identificativos das
persoas interesadas seran publicados conforme o descrito na presente norma reguladora
a través dos distintos medios de comunicacién institucionais dos que dispon a Xunta de
Galicia como diarios oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como
exercer outros dereitos ou retirar o seu consentimento, a través da sede electrénica da
Xunta de Galicia ou, presencialmente, nos lugares e rexistros establecidos na normativa
reguladora do procedemento administrativo comun, segundo se explicita na informacion
adicional recollida en https://www.xunta.gal/proteccion-datos-persoais.

Disposicion derradeira primeira. Habilitacion para o desenvolvemento normativo

Facultase a persoa titular da Secretaria Xeral de Politica Linglistica para que adopte
todos os actos e medidas necesarios para a execucion, desenvolvemento e resolucion
desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 27 de decembro de 2019

Roman Rodriguez Gonzalez
Conselleiro de Cultura e Turismo

XUNTA DE GALICIA ANEXO |

CONSELLERIA DE
CULTURA E TURISMO

PROCEDEMENTO CcODIGO DO PROCEDEMENTO DOCUMENTO
AXUDAS PARA OS PROXECTOS DE FOMENTO DO USO DO GALEGO DOS CENTROS DE
TITULARIDADE PRIVADA DE GALICIA QUE IMPARTEN ENSINANZAS REGRADAS DE PL500B SOLICITUDE

NIVEIS NON UNIVERSITARIOS

DATOS DA PERSOA SOLICITANTE

NOME/RAZON SOCIAL ‘ PRIMEIRO APELIDO ‘ SEGUNDO APELIDO ‘ NIF ‘
‘TIPO ‘ ‘NOME DA ViA ‘ ‘NUM. ‘ ‘BLOQ. ‘ ‘ANDAR ‘ ‘PORTA ‘
PARROQUIA ‘ ‘LUGAR ‘
‘CODIGO POSTAL‘ ‘PROVINCIA ‘ ‘CONCELLO ‘ ‘LOCALIDADE ‘

TELEFONO FAX TELEFONO MOBIL CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION

Notifiquese a: (O Persoa ou entidade solicitante (O Persoa ou entidade representante

Todas as notificacions as persoas interesadas se realizaran s6 por medios electronicos a través do Sistema de notificacion electronica de
Galicia-Notifica.gal, https://notifica.xunta.gal.

S6 se podera acceder a notificacion co certificado electrénico asociado ao NIF da persoa indicada.

Enviaranse avisos da posta a disposicion da notificacion ao correo electronico e/ou teléfono mobil facilitados a seguir:

TELEFONO MOBIL CORREO ELECTRONICO

DATOS BANCARIOS
Declaro, baixo a mifia responsabilidade, que son certos os datos consignados relativos & conta bancaria indicada.
TITULAR DA CONTA NUMERO DA CONTA BANCARIA (24 DIXITOS)
Jle] [ L JL JLJL L |

A PERSOA SOLICITANTE OU REPRESENTANTE DECLARA
1. Que en relacion con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os que solicita esta subvencion.

(O Si solicitou e/ou concedéronselle outras axudas para este mesmo proxecto ou conceptos para os que solicita esta subvencion, que son as que
a seguir se relacionan:

ORGANISMO IMPORTE (€)

N

. Que todos os datos contidos nesta solicitude e nos documentos que se achegan son certos.
3. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.

. Non estar incursa en ningunha clase de inhabilitacion para a obtencion de axudas prevista nos numeros 2 e 3 do artigo 10 da Lei 9/2007, do
13 de xufio, de subvencions de Galicia.

. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufio, de subvencions
de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xuio, de subvencions de Galicia.

N

w

DOCUMENTACION QUE SE PRESENTA
[ ]Anexo Il

|| Copia do proxecto asinado pola persoa coordinadora do equipo de dinamizacion, co visto e prace do director ou directora do centro

(@) SEDE ELEGTRONICA Este formulario s podera presentarse nas
https://sede.xunta.gal formas previstas na sua norma reguladora

XUNTA DE GALICIA ANEXO |

CONSELLERIA DE (continuacién)
CULTURA E TURISMO

COMPROBACION DE DATOS

Os documentos relacionados seran obxecto de consulta as administracions publicas. No caso de que as persoas
interesadas se opofan a esta consulta, deberan indicalo no recadro correspondente e achegar unha copia dos
documentos.

OPONOME A
CONSULTA

DNI/NIE da persoa titular do centro

NIF do centro

Certificado de estar ao dia no pagamento de obrigas tributarias coa AEAT

Certificado de estar ao dia no pagamento coa Seguridade Social

Ogoio|o

Certificado de estar ao dia no pagamento de obrigas tributarias coa Atriga

INFORMACION BASICA SOBRE PROTECCION DE DATOS PERSOAIS

Responsable do tratamento Xunta de Galicia. Conselleria ou entidade a que se dirixe esta solicitude, escrito ou comunicacion.

A tramitacion administrativa que derive da xestion deste formulario e a actualizacion da informacion e contidos
da Carpeta cidada.

O cumprimento dunha tarefa en interese publico ou o exercicio de poderes plblicos segundo a normativa

Finalidades do tratamento

Lexitimacion para o recollida no formulario, na paxina https://www.xunta.gal/informacion-xeral-proteccion-datos e na ficha do
tratamento procedemento na Guia de procedementos e servizos. Consentimento das persoas interesadas, cando
corresponda.

As administracions publicas no exercicio das slias competencias, cando sexa necesario para a tramitacion e
resolucion dos seus procedementos ou para que as persoas interesadas poidan acceder de forma integral a
informacion relativa a unha materia.

As persoas interesadas poderan acceder, rectificar e suprimir os seus datos, asi como exercer outros dereitos a
Exercicio de dereitos través da sede electronica da Xunta de Galicia ou nos lugares e rexistros establecidos na normativa reguladora
do procedemento administrativo comdn.

Persoas destinatarias dos
datos

Contacto delegado de
proteccion de datos e mais https://www.xunta.gal/proteccion-datos-persoais
informacion
Actualizacion normativa: no caso de existiren diferentes referencias normativas en materia de proteccion de datos persoais neste
procedemento, prevaleceran en todo caso aquelas relativas ao Regulamento xeral de proteccion de datos.

LEXISLACION APLICABLE

Orde do 27 de decembro de 2019 pola que se anuncia a convocatoria de subvencions para a presentacion de proxectos de fomento do uso do
galego dos centros de titularidade privada de Galicia que imparten ensinanzas regradas de niveis non universitarios, para o curso
escolar 2019/20 (codigo de procedemento PL500B).

SINATURA DA PERSOA SOLICITANTE OU REPRESENTANTE

Lugar e data

thCIB @ Xacobeo 2021

Xefatura Territorial da Conselleria de Cultura e Turismo de |:| (@) SEDE ELECTRONICA Este formulario s6 podera presentarse nas
https:/ /sede.xunta.gal formas previstas na sia norma reguladora

XUNTA DE GALICIA ANEXO Il

CONSELLERIA DE
CULTURA E TURISMO

CADRO RESUMO DAS ACTIVIDADES

DATOS DA PERSOA SOLICITANTE

NOME/RAZON SOCIAL PRIMEIRO APELIDO SEGUNDO APELIDO NIF
NOME DO CENTRO EDUCATIVO NIF
NUMERO DE UNIDADES NUMERO DE ALUMNOS/AS CURSO 2019/20 CODIGO DO CENTRO

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DATOS DA PERSOA COORDINADORA DO EQUIPO DE DINAMIZACION LINGUISTICA DO CENTRO
NOME PRIMEIRO APELIDO SEGUNDO APELIDO NIF

SOLICITA

Axuda econdmica para levar a cabo as actividades que se mencionan no proxecto que se achega con esta solicitude, e acollese ao disposto na
orde pola que se anuncia a convocatoria de subvencions.

CANTIDADE SOLICITADA

CADRO RESUMO DAS ACTIVIDADES
TITULO DA ACTIVIDADE

neluid RESPONSABLE/S E PERSOAS MATERIAL NECESARIO
TEMPORIZACION ('"i uidas as que non DEPARTAMENTO/S DESTINATARIAS ORZAMENTO PARA A REALIZACION
enen un custo CORRESPONDENTE/S DAS ACTIVIDADES

econdmico)

SINATURA DA PERSOA SOLICITANTE OU REPRESENTANTE

Lugar e data

jB|ICIB @ Xacobeo 2021

Xefatura Territorial da Conselleria de Cultura e Turismo de |:| (@) SEDE ELECTRONICA Este formulario so podera presentarse nas
https://sede.xunta.gal formas previstas na stia norma reguladora

XUNTA DE GALICIA ANEXO 1l

CONSELLERIA DE
CULTURA E TURISMO
DECLARACION DAS AXUDAS SOLICITADAS OU CONCEDIDAS, PARA A MESMA FINALIDADE,
DAS DISTINTAS ADMINISTRACIONS PUBLICAS

PL500B - AXUDAS PARA OS PROXECTOS DE FOMENTO DO USO DO GALEGO DOS CENTROS DE TITULARIDADE PRIVADA DE GALICIA QUE IMPARTEN
ENSINANZAS REGRADAS DE NIVEIS NON UNIVERSITARIOS

DATOS DA PERSOA SOLICITANTE
NOME/RAZON SOCIAL PRIMEIRO APELIDO SEGUNDO APELIDO NIF

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DECLARA

() Que non solicitou nin se lle concederon axudas para a mesma finalidade das distintas administracions plblicas competentes ou das entidades
vinculadas ou dependentes delas.

() Que solicitou e concedéronselle, ou estan pendentes de resolucion de concesion, as seguintes axudas para a mesma finalidade das distintas
administracions pUblicas competentes ou das entidades vinculadas ou dependentes delas:

DESCRICION DA AXUDA E CONCEPTO ESTADO (1) IMPORTE (€)

(1) No caso de estar pendente a resolucion dalgunha solicitude, indicarase PENDENTE. No caso de solicitudes denegadas, farase constar DENEGADA.

SINATURA DA PERSOA SOLICITANTE OU REPRESENTANTE

Lugar e data

thCIB @ Xacobeo 2021

Xefatura Territorial da Conselleria de Cultura e Turismo de |:|

XUNTA DE GALICIA ANEXO IV
CONSELLERIA DE

CULTURA E TURISMO
CADRO RESUMO DAS ACTIVIDADES

PL500B - AXUDAS PARA OS PROXECTOS DE FOMENTO DO USO DO GALEGO DOS CENTROS DE TITULARIDADE PRIVADA DE GALICIA QUE IMPARTEN
ENSINANZAS REGRADAS DE NIVEIS NON UNIVERSITARIOS

DATOS DA PERSOA SOLICITANTE
NOME/RAZON SOCIAL PRIMEIRO APELIDO SEGUNDO APELIDO NIF

‘NOME DO CENTRO EDUCATIVO ‘ ‘NIF ‘

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DATOS DA PERSOA COORDINADORA DO EQUIPO DE DINAMIZACION LINGUISTICA DO CENTRO
NOME PRIMEIRO APELIDO SEGUNDO APELIDO NIF

CADRO RESUMO DAS ACTIVIDADES

TITULO DA ACTIVIDADE (incluidas as que IMPORTE DO
non tefen un custo econdmico) GASTO

TEMPORIZACION MATERIAL EMPREGADO PARA A REALIZACION DAS ACTIVIDADES

SINATURA DA PERSOA SOLICITANTE OU REPRESENTANTE

Lugar e data

jB|ICIB @ Xacobeo 2021

Xefatura Territorial da Conselleria de Cultura e Turismo de |:|

